
Shri ShivasundaradhyAna Ashtakam

ஶ்ரீஶிவஸுந்த³ரத்⁴யாநாஷ்டகம்

வந்தே³ பே²நநிப⁴ம் துஷாரத⁴வளம் வந்தே³ஸுதா⁴ஸ்தோமப⁴ம்
வந்தே³ து³க்³த⁴ஸமத்³யுதிம் ப⁴பதிப⁴ம் வந்தே³ ம்ரு’ணாலப்ரப⁴ம் ।
வந்தே³குந்த³நக³த்விஷம் ரஜதப⁴ம் வந்தே³ ஶதாதி³த்யப⁴ம்
வந்தே³ ஶ்வேதசயோஜ்ஜ்வலம் ப்ரபு⁴மணிம் வந்தே³ ஶிவம் ஸுந்த³ரம் ॥ 1॥
வந்தே³ வ்யாலக³லம் த்ரிஶூலலஸிதம் வந்தே³ கலேஶாலயம்
வந்தே³ காலஹரம் ஹலாஹலக³லம் வந்தே³ கபாலப்ரியம் ।
வந்தே³ பா⁴லஸுலோசநம் த்ரிநயநம் வந்தே³ மஹாஜூடகம்
வந்தே³ ப⁴ஸ்மகலேவரம் கலிஹரம் வந்தே³ ஶிவம் ஸுந்த³ரம் ॥ 2॥
வந்தே³ பர்வதவாஸிநம் ஶஶித⁴ரம் வந்தே³ க³ணேஶப்ரியம்
வந்தே³ஹைமவதீபதிம் ஸுரபதிம் வந்தே³குமாராத்மஜம் ।
வந்தே³ க்ரு’த்திகடிம் மநோஜ்ஞட³மரும் வந்தே³ ச க³ங்கா³த⁴ரம்
வந்தே³ யோக³விநோதி³நம் ப்ரமதி²நம் வந்தே³ ஶிவம் ஸுந்த³ரம் ॥ 3॥
வந்தே³ பஞ்சமுக²ம் மஹாநடவரம் வந்தே³ த³யாஸாக³ரம்
வந்தே³ விஷ்ணுநதம் விரஞ்சிவிநுதம் வந்தே³ஸுராராதி⁴தம் ।
வந்தே³ ராவணவந்தி³தம் முநிகு³ரும் வந்தே³ ப்ரஶாந்தாநநம்
வந்தே³ர்த்³த⁴ப்ரமதா³ங்கி³நம் வ்ரு’ஷப⁴க³ம் வந்தே³ ஶிவம் ஸுந்த³ரம் ॥ 4॥
வந்தே³ ஶக்திவிபூ⁴ஷிதம் ரிபுஹரம் வந்தே³ பிநாகாந்விதம்
வந்தே³தை³த்யஹரம் புரத்ரயஹரம் வந்தே³ந்த⁴கத்⁴வம்ஸகம் ।
வந்தே³ஹஸ்திவிமர்த³கம் க³ரபு⁴ஜம் வந்தே³ ஶ்மஶாநப்⁴ரமம்
வந்தே³ த³க்ஷஶிரஶ்சி²த³ம் மக²பி⁴த³ம் வந்தே³ ஶிவம் ஸுந்த³ரம் ॥ 5॥
வந்தே³ மாரகமாரகம் த்ரிபுரஹம் வந்தே³ க்ரு’தாந்தாதி⁴பம்
வந்தே³ ஶத்ருகுலாகராலகுலிஷம் வந்தே³ த்ரிதாபாந்தகம் ।
வந்தே³ கோ⁴ரவிஷாந்தகம் ஶமகரம் வந்தே³ ஜக³த்தாரகம்
வந்தே³ வ்யாதி⁴ஹரம் விபத்க்ஷயகரம் வந்தே³ ஶிவம் ஸுந்த³ரம் ॥ 6॥

வந்தே³ஶ்ரீபரமேஶ்வரம் ம்ரு’திஹரம் வந்தே³ ஜக³த்காரணம்
வந்தே³ பா⁴ஸ்கரசந்த்³ரவஹ்நிநயநம் வந்தே³ ப்ரபு⁴ம் த்ர்யம்ப³கம் ।
வந்தே³ தீ⁴பரிவர்த்³த⁴கம் து³ரிதஹம் வந்தே³பி⁴ஷேகப்ரியம்
வந்தே³ ஜ்ஞாநமஹோத³தி⁴ம் பு³த⁴பதிம் வந்தே³ ஶிவம் ஸுந்த³ரம் ॥ 7॥
வந்தே³ஸர்வப⁴யாந்தகம் பஶுபதிம் வந்தே³ ஜக³த்³ரக்ஷகம்
வந்தே³ து:³க²விநாஶகம் ப⁴வபி⁴த³ம் வந்தே³ஹரம் ஶங்கரம் ।
வந்தே³ ப⁴க்தக³ணப்ரியம் விஜயத³ம் வந்தே³ ப்ரஜாவத்ஸலம்
வந்தே³ ஶீக்⁴ரவரப்ரத³ம் ஶரணத³ம் வந்தே³ ஶிவம் ஸுந்த³ரம் ॥ 8॥
இதி வ்ரஜகிஶோரவிரசதம் ஶ்ரீஶிவஸுந்த³ரத்⁴யாநாஷ்டகம் ஸம்பூர்ணம் ।

